
hRRidayabodhanastotram

ஹ்ரு’த³யபோ³த⁴நஸ்தோத்ரம்

ஶ்ரீக³ணேஶாய நம:॥
ஹ்ரு’த³ய ஸதா³ஸ்மர பரமவிதாரம் ஹைமவதீகமிதாரம் ।
விஷயப்⁴ரமணம் விஶ்ரமவிது⁴ரம் வ்யர்த²ம் மாஸ்ம க்ரு’தா²ஸ்த்வம் ।
ஆதி⁴வ்யாதி⁴ஶதாகுலமநிப்⁴ரு’தஸுக²லோபா⁴ஹிதவிவித⁴க்லேஶம் ।
ஆயுஶ்சஞ்சலகமலத³லாஞ்சலக³தஜலபி³ந்து³ஸத்³ரு’ஶக்ஷேமம் ।
அஶுசிநிகாயேऽவஶ்யவிநாஶிநி காயே பா³லிஶமமதா காऽயே
நியதாபாயீ ந சிரஸ்தா²யீ போ⁴கோ³ऽப்யஸுப⁴க³பர்யவஸாயீ ॥ 1॥
ஆந்தரரிபுவஶமஶிவோத³ர்கம் பீதவிதர்கம் விஶஸி வ்ரு’தா² த்வம்
கிம் தவ லப்³த⁴ம் தத்ப்ரேரணயா ஸந்ததவிஷயப்⁴ராந்த்யேயத்யா ।
ஸங்கடஸங்க⁴விதா³ரணநிபுணே ஶங்கரசரணே கிங்கரஶரணே
ஸங்க⁴டய ரதிம் ஸங்கலய த்⁴ரு’திம் ஸப²லய நிப்⁴ரு’தம் ஜநிலாப⁴ம் ச ॥ 2॥
ஸங்கல்பைகஸமுத்³பா⁴விதஜக³து³த்பத்த்யாதி³பி⁴ராத்தவிநோதே³
யஸ்மிந்நேவ மஹேஶ்வரஶப்³த:³ஸ்வார்த²ஸமந்வயமஜஹஜ்ஜயதி ।
அகி²லாம்ஹோபஹமமிதஶுபா⁴வஹமப⁴யது³ஹந்தம் ஸ்மரதே³ஹத³ஹம்
கருணாம்ரு’தரஸவருணாலயமயி ஹரிணாங்கோஜ்ஜ்வலமௌலிமுபாஸ்வ ॥ 3॥
த்ரிஜக³த³தீதம் யந்மஹிமாநம் த்ரய்யபி சகிதைவாபி⁴த³தா⁴தி
ப்ரணமத³மர்த்யப்ரவரஶிரோமணிதீ³தி⁴திதீ³பிதபாத³ஸரோஜம் ।
ப⁴க்தாப்⁴யர்தி²தஸார்த²ஸமர்த²நஸாமர்த்²யோத்³த்⁴ரு’தகல்பககர்பம்
கந்த³ர்பாரிம்ரு’தேऽந்ய: கோऽபி வதா³ந்யோ ஜக³தி ந மாந்யோ ஜயதி ॥ 4॥
இதி ஹ்ரு’த³யபோ³த⁴நஸ்தோத்ரம் ஸம்பூர்ணம் ।

